
‘Qurban Jiwa, Harmoni Kerja: Membina
ukhuwah dalam era digitalisasi’

LABUAN: Sektor Hal Ehwal
Islam dan Masjid (SHE-
IM), Universiti Malaysia
Sabah Kampus Antarabangsa
Labuan (UMSKAL) ber-
sama Fakulti Komputeran
dan Informatik (FKI) telah
menganjurkan Program Ker-
ohanian Sempena Sambutan
Raya Aidiladha ‘Qurban
Jiwa, Harmoni Kerja: Mem-
bina Ukhuwwah Dalam Era
Digitalisasi’ semalam.
Programbermulajam9.30
pagi itu disampaikan oleh
Imam Masjid Sirajul Islam
Kampung Tanjung Aru,
Labuan, Shahirul Abdullah.
Pegawai Hal Ehwal Islam
UMSKAL, Alfaiz Darsono
berkata ceramah itu men-
gupas pengertian sebenar
ibadah qurban yang bukan
sahaja tertumpu kepada
penyembelihan haiwan se-
mata-mata, malah turut mer-
angkumi pengorbanan masa,
tenaga, sikap dan emosi
dalam kehidupan seharian
serta di tempat kerja.
Katanya, antara objektif
utama program ini adalah
untuk meningkatkan kes-
edaran warga universiti
tentang pentingnya peng-
hayatan nilai kerohanian
dalam membentuk sahsiah
diri dan budaya kerja yang
positif.
Selainitu, programinijuga
bertujuan memperkukuhkan

FLAMPUS ANTARABANGEA LABLAY

HADIR: Alfaiz (enam kanan) dan Shahirul (enam kiri) bersama kakitangan yang menjayakan

program berkenaan.

ukhuwah dan semangat
kerjasama sesama warga
universiti agar suasana kerja
yang lebih harmoni, saling
menghormati dan bertoler-
ansi dapat diwujudkan.

“Dalam masa yang sama,
ceramah ini turut mem-
beri pendedahan mengenai
cabaran era digitalisasi yang
boleh mempengaruhihubun-
gan sosial dan keseimbangan
emosi sekiranya tidak diurus
dengan baik berlandaskan
nilai agama,” katanya.

Timbalan Dekan Hal Ehw-
al Pelajar & Alumni FKAL,
Dr Noor Hassanah Husin;
Timbalan Ketua Pustaka-
wan, Rosnitah Gumpar;
Ketua Sektor Pentadbi-
ran dan Sumber Manusia
(SPSM), Mas Adi Alimin;
Penolong Pendaftar Kanan
Pusat Penataran Ilmu Dan
Bahasa, Noraini Samsu dan
Penolong Pegawai Tadbir
FKI, Roslinahwati Abdul
Rajak antara pegawai yang
hadir memeriahkan majlis

berkenaan.

Hadir sama mendengar
ceramah berkenaan ialah
kakitangan pentadbiran dan
akademik UMSKAL.

Jelas Alfaiz, pengorbanan
sebenar menuntut kita me-
lepaskan sedikit kesenan-
gan duniawi demi meraih
keredaan Ilahi.

“Semoga ibadah qurban
yang kita lakukan diterima
Allah dan menjadikan kita
insan yang lebih bertakwa,”
katanya.




